
suechet äs nöiies Daheime mit Freigang/Garte 
 
Hoi Du da 

 

Ja, Diig mein ig, gnau nach Dir suech ig. Warum? Ig hätt gärn es nöiis Daheime, wiu: bi 

üs daheime het's mir eifach viu z'viu Chatze. Dinne!. Dusse isches mir egau wieviu. Abr 

ig würd doch so görn im Mittupunkt schtah u nid einr vo viuene sy. Ig bi doch einzigartig, 

odr? Mou, u itze bin ig scho säubr uf Wanderschaft gange u sueche mir es Daheime nur 

für mi alleine. Bi abr no nid fündig worde. Ha scho bi es Paari ir Nachbarschaft 

aachlopfet, bi dene mir's gfaue hätt, abr sy chönnt mi leidr nid näh. Itze wott ig's uf 

däm Wäg probiere. Drum!  

 

Ig bi 3jährig, kaschtriert, gimpft, chippet, gsung u schtuberein. Ganz en liebr Chatr, Ig 

cha schmüsele wie en Wäutmeischtr u ig bi sähr aahänglech bi mim Mönsch. Wenn ig bi 

ihm d'Nummr eis sy darf. Nur Du u ig, das wär min Troum, chei angeri Göttr näbe mir. 

Chei angeri Chatz, chei Hung, chei Ching. Ou schpätr nid! Ig hätt Dig gärn für mi ganz 

allei, für immr. Du dörftisch ou zu zwöit sy, abr nid meh, sunsch wär ig ja nüm d'Nummr 

eis! We Du öfters dihei bisch, wär das mega. Vielliicht arbeitsch Du ou ab u zue im 

Homeoffice? Denn chönnt ig Dir häufe! Wenn ig nid grad min Freigang gnüsse, ir 

verchehrsarme Umgäbig, durch's Törli düre. Das muess ou mau sy. Bi doch e Nöiigiirige, 

muess immr wüsse, was da so geit ir Nachbarschaft. 

 

Was meinsch, chönntisch Du mir so öppis biete? Wohnsch Du ir verkehrsarmi Umgäbig 

odr hesch Du villiicht en Garte? MIN Garte? U es Chatzetörli nach dusse? Hesch Du viu 

Ziit u bisch Du e Schwarze-Chatr-Fan? U wottsch Du mi, mi ganz allei, uf Läbensziit 

verwöhne u liebhabe? U geit's bi Dir daheime ruhig u entschpannt zue? Das wär’s. Denn 

chönnt das mis nöiie Daheime sy, denn müesset mir üs unbedingt lehre chenne. Ig wohne 

im Moment no z’Wabern/BE, zügle aber gärn zu Dir, wo ou immer Du wohnsch. Mäud Di 

doch bitte ganz gly bi dr Sonja Ball. Sie het sich mir agno u suechet für mi das nöiie 

Plätzli. Ig fröie mi scho ganz fescht uf Di! Wenn chunnsch mi bsueche? 

